
Auditis? vrbem complet omnem

Vox populi gratulantis vna.

Muſco perenni Pliſſa virens caput

Attemperatis ſluctibus exſerit,

Feſtosque laetae ciuitatis

Aure bibit patula triumphos.

Inſiſte vero, gens pia, plauſibus,

Aurora bigis in roſeis diem

Aduexit omni Gangis auro

Duplice lumine cariorem.

Deſcendit alto Lvx et AMOR tuus

AVGVSTVS ad te fronte deus throno,

Vultuque ſubridente laetas

In populi vocat ora mentes.

Sic cum propulſis Sol aquilonibus

Primo reducit vere Fauonios,
um

Natura deterſis pruinis

Per tepidos reuiuiſcit agros;

Per prata multo ſlore virentia

Certant amoeno murmure riuuli,

Rurſusque dulces quas querelas

da Dedidicit Philomela tentat.

Inter choreas ruſtica mutuum

Veri reducto pubes Io canit;

Nos reddito feliciores

PRINCIPE gaudia non canemus?

En! fauſta tellus, vnde pedem refert,

Veſtigiorum flore virent notae;
 ur

Per rura, per vicos, per vrbes,

Gaudia terga premunt euntis.

Solae ſub vmbris Pierides ſuis

Ingrata carpent otia, Saxonum

Dum prouocati mente plauſus

Flammiferum feriunt Olympum?

Non tam Camoenis ferrea pectora

Natura fecit mollibus in pios

Motus; vt ad Titanis ignes

Mella fauis liqueſacta ſtillant.

Delubra nuper monte ſuper ſacro

Pnoebi recluſo limne vidimus,

Centum per aras thus Sabaeum

In tremulo crepitabat igne;

Feſta tonabat voce frementium

Teſtudo templi; thuris ab orbibus

Fumantis arriſit ſereno

Pax, Heliconis amica, vultu.

Mox et ſonorum pariete barbitum

Oeſtro caleſcens Melpomene rapit,

Et dulce neruos ad trementes

Fudit ab ore melos proſundo:

Olim dederunt ſidere proſpero

Di ſceptra Tito ſumma Quiritium,

Vt eſſet omnis, quem regebat,

Deliciumque decusque mundi.

Nunc Saxo Titus Saxoniae regit

Clemens hubenas, tradite, tradite

Gentes, coronis mille digno

Imperium maris atque terrae.

7] 5  ãuiSed nil eoronae regnaque gentium

Addunt honori maxima principum;

Non mutuata luce ſplendet

Ipſa ſibi decus omne virtus.

Quot non tyrannos Perſidis improbos,

Qui iura centum gentibus et mari
i

Scripſere fines, ſempiternis

Nox inhoneſta premit tenebris

At qui togatam Romulidum manum

Flectebat aequis imperiis Numa,

Exemplar orbi naſcituro,

Tempora donec erunt, manebit.

EaYiDiuina virtus et ſapientia

Expers ſepuleri dis hominem inſerunt,

Hoc, Saxones, hoc veſter arcto

Tramite tendit ad aſtra Titus.

Gens ſida fidis edita patribus

I nunc PARENTI daque fidem tuo,

Vitam libenter, ſi requirat,
I

Fundere purpuream parata.

Nos, nos, Sorores, quidquid habent boni

Arces deorum, PRINCIPIS in ſinum,

Sanctas ad aras prouolutae,

Vnanimi prece deſeremus.

Deſcende caelo, Pax, et amabilem

In FRIDERICVM deplue copiam,
Terrisque circum ſructuoſam

Inſere Saxonicis olivam.

Diſcordiarum bellua centiceps

Excluſa circum limina frendeat,

Inque vitimas effundat oras,

Fundere ſi libeat, furorem

Dum praeliantes funera ciuium

Denſant cruento cuſpide barbari,

Dum rura vaſtant, vrbiumque

Moenia deiiciunt et arces;

Late per vrbes Saxonicas quies

In ſancta iungat foedera ciuium

Dextras, opes per tecta cornu

Copia diſtribuat benignol

Rumpantur amplis meſſibus horrea,

Nec ſpem coloni diuidat annuam

Praedator hoſtis; tuta vertant

Arua, ſuo domino, iuuenci.

Quam nos ſub vmbra praeſidii Tvi,

AVGVSTE, i vel fulgura dividant

Vtrinque nubes, TE futuris

Gentibus impauidae canemus

Jili Sol o TVORrRVM candide finium
Pectusque gentis, Di TiB I quam Tvis

Felicitatem praebuiſti,

(Quis tribuat meliora?) reddant

t

At reddiderunt; vna dies toro

æ Quae nuptiali iunxit AMALIAN,
tl

Nil orbe toto, quo careres,

Quod cupereſue, boni reliquit.

Muitos per annos viuite mutui

VOoEIS amoris mutua praemia,

O mille vitis, mille digni

Imperiis, PATRIAE PARENTES.

